
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ  
 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ 
ᐅᓇ ᐃᓂᐅᔪᖅ ᑐᙵᕕᖃᕐᑐᖅ ᐃᖃᓗᓐᓂ ᐊᒻᒪᓗ ᐱᒐᓱᐊᕈᓐᓇᕐᑐᑐᐊᑦ ᓄᓇᕗᑦᒥ ᐃᓄᐃᑦ 
 
 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ) ᑲᒪᔨᐅᓗᐊᕐᑐᑦ ᐆᒪᔪᕐᓂᒃ  
ᐊᐅᓚᑦᓯᓂᕐᒥᒃ ᓄᓇᕗᑦᒥ.  ᒫᓐᓇ ᕿᓂᕋᕐᑕ ᐃᕿᐊᓱᙱᑦᑐᒥᒃ ᐃᓄᒻᒥᒃ ᐃᓕᓂᐊᕐᑐᒥᒃ 
ᐃᓂᖓᓄᑦ ᐆᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ. 
 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ ᐃᑲᔪᕐᐸᑦᑐᖅ ᐆᒪᔪᓕᕆᔨᕐᔪᐊᓂ ᑐᑭᒧᐊᕐᑎᑦᓯᔨᒥᒃ ᐆᒪᔪᕐᓂᒃ 
ᐊᐅᓚᑦᓯᓂᕐᒧᑦ ᐊᒻᒪᓗ ᐃᓚᒋᔭᐅᓗᐊᕐᑐᖅ ᐃᓕᖅᑯᓯᖃᑎᒌᙱᑦᑐᓄᑦ ᑲᑐᔾᔨᔪᓄᑦ ᖃᐅᔨᒪᔪᒻᒪᕆᓐᓄᑦ ᑖᒃᑯᐊ 
ᑲᒪᒍᒪᑦᓯᐊᕐᑐᑦ ᑎᑭᒐᓱᐊᕐᑐᒋᑦ ᑐᑯᓐᓇᖑᐊᕐᑕᕗᑦ ᑕᒪᓐᓇ ᓄᓇᕗᑦ ᓄᓇᕐᔪᐊᖅᒥ ᐆᑦᑐᕋᐅᑎᑦᓯᐊᕙᒃ 
ᐃᑲᔪᕐᑎᒌᓪᓗᓂ ᐊᐅᓚᑦᓯᓂᕐᒥᒃ ᖃᓄᐃᙱᑦᑐᓂᒃ ᐆᒪᔪᕐᓂᒃ ᐱᑕᖃᕐᑐᓂᒃ. 
 
ᕿᓂᕋᑦᑕ ᐃᒻᒥᓂᕐᓱᕈᓐᓇᕐᑐᒥᒃ ᐃᓱᒪᔨᒥᒃ ᐊᒻᒪᓗ ᐃᑲᔪᕐᑎᒌᓪᓗᓂ ᑲᑐᔾᔨᔪᓄᑦ ᐃᓚᐅᓂᕐᒥᒃ ᐱᐅᔪᒥᒃ 
ᐃᓅᓯᖃᑎᒌᙱᓪᓗᓂ, ᖃᐅᔨᓴᕈᓐᓇᑦᓯᐊᕐᑉᓗᓂ ᐊᒻᒪᓗ ᑐᓴᐅᒪᑎᑦᓯᒍᓐᓇᕐᓗᓂ ᑲᒪᒍᓐᓇᕐᑐᒥᒃ, ᑖᓐᓇ 
ᑕᒡᕗᙵᐃᓂᐊᕐᑐᖅ ᐃᕿᐊᓱᙱᓂᕐᒥᓂᒃ, ᓯᕗᓕᕐᑎᐅᓂᕐᒥᒃ ᐊᒻᒪᓗ ᐱᒋᐊᕐᑎᑦᓯᒍᓐᓇᕐᓂᕐᒥᒃ ᓵᒧᑦ, ᐃᓚᖃᕐᓗᒋᑦ 
ᑖᒃᑯᐊ ᑲᒪᒍᓐᓇᑦᓯᐊᕐᓂᖏᓐᓂᒃ, ᓴᖑᑦᑕᕈᓐᓇᕐᓂᖏᓐᓂᒃ ᐊᒻᒪᓗ ᐱᑕᖃᕆᐊᖃᓪᓚᕆᑦᑐᖅ ᐃᓱᒪᒍᓐᓇᕐᓂᖓ.  
ᑲᔪᓯᓂᖃᑦᓯᐊᕐᑐᒥᒃ ᐱᒐᓱᐊᕐᑐᖅ ᐃᓕᒍᒪᑦᓯᐊᕆᐊᓕᒃ, ᐊᒻᒪᓗᑦᑕᐅᖅ ᖃᐅᔨᒪᒍᒪᑦᓯᐊᕐᓗᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ.  ᖃᓄᐃᑦᓴᖏᓪᓗᓂ ᓄᓇᖃᕐᓂᕐᒥᒃ, ᐱᓕᕆᓂᕐᒥᒃ 
ᐊᒻᒪᓗ ᐊᐅᓪᓚᖃᑦᑕᓂᕐᒥᒃ ᐅᑭᐅᕐᑕᕐᑑᑉ ᐊᕙᑖᓂ, ᐃᓚᖃᕐᓗᒍ ᑐᑭᓯᒪᑦᓯᐊᕐᓂᖅ ᓄᓇᖃᖅᑳᕐᓂᑯᑦ 
ᐃᓕᖅᑯᓯᖏᓐᓂᒃ ᓱᓕᔪᕆᔭᓂᒃ, ᐱᑕᖃᓪᓚᕆᒋᐊᓕᒃ ᑲᒪᒍᓐᓇᑦᓯᐊᕐᓂᕐᒥᒃ ᑕᒡᕙᓂ ᐃᓂᐅᔪᒥ ᐊᒻᒪᓗ 
ᓱᓕᔪᕆᔭᑦᓴᐅᓗᓂ ᐃᓚᐅᔪᖅ ᑲᑐᔾᔨᖃᑎᒌᑦᑎᓐᓄᑦ. 
 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᕿᑦᓱᐃᔨ: 

• ᓯᕗᓕᕐᑎᐅᔪᖅ ᐊᒻᒪᓗ ᐊᑐᓕᕐᑎᑦᓯᔨ ᐆᒪᔪᓕᕆᔨᕐᔪᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᑕᖃᕐᑐᓂᒃ 
• ᐃᑲᔪᕐᐸᑦᑐᖅ ᐃᑉᐱᒋᓗᒍ ᐃᓚᒋᓕᐅᔾᔭᐅᓄᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐅᕗᖓ ᑲᑎᒪᔩᑦ ᐆᒪᔪᕐᓂᒃ 

ᐊᐅᓚᑦᓯᓂᖏᑦ ᐊᒻᒪᓗ ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᓂᒃ ᐋᕿᑦᓱᐃᓂᖏᑦ 
• ᐃᑲᔪᕐᐸᑦᑐᖅ ᐱᕙᓪᓕᐊᑎᑕᐅᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᖃᖅᑳᕐᓂᑯᑦ 

ᖃᐅᔨᒪᓂᖏᑦ ᐊᑐᐊᒐᐃᑦ 
• ᑐᓴᕐᑎᑦᓯᕙᑦᑐᖅ ᐊᒻᒪᓗ ᐅᖃᕐᕕᑦᓴᐅᓗᓂ ᐊᒥᓱᓂᒃ ᐊᔾᔨᒌᙱᑦᑐᓂᒃ ᑐᓴᕈᒪᔪᓂᒃ ᐊᑐᕐᑕᐅᓂᖏᓐᓂᒃ 

ᐃᓄᐃᑦ ᖃᐅᔨᒪᔭᑐᖃᖏᑦ ᐆᒪᔪᕐᓂᒃ ᐊᐅᓚᑦᓯᓂᕐᒥ 
• ᐃᑉᐱᒋᔭᓕᒃ ᐱᕙᓪᓕᐊᑎᑕᐅᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓗᓂ ᐱᑕᖃᕐᑐᒥᒃ. 

 
ᖃᐅᔨᒪᓂᕆᒋᐊᓕᖏᑦ:  ᓈᒻᒪᑦᓴᕆᔭᕗᑦ ᐱᒐᓱᐊᕐᑐᖅ ᖃᐅᔨᒪᓂᓕᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᑐᙵᕕᐅᔪᓂᒃ, ᓱᓕᔪᕆᔭᓂᒃ, ᐃᓱᒪᒋᔭᓂᒃ ᐊᒻᒪᓗ ᐊᓚᒃᑲᐃᒍᓐᓇᕐᓗᓂ ᐱᓕᕆᐊᖑᔪᒥᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᕐᒥᒃ ᐆᒪᔪᕐᓂᒃ ᐊᐅᓚᑦᓯᓂᕐᒥ.  ᐊᖑᑦ/ᐊᕐᓇᖅ 
ᑲᒪᓯᒪᓗᓂ ᐱᓕᕆᖃᑎᖃᕐᓂᕐᒥᒃ ᓄᓇᕗᑦᒥ ᓄᓇᓕᓐᓂᒃ ᐊᒻᒪᓗ ᐱᖃᖃᑕᐅᔪᓂᒃ, ᐱᓗᐊᕐᑐᒥᒃ ᐆᒪᔪᓕᕆᓂᕐᒧᑦ 
ᐱᔾᔪᑎᓂᒃ.  ᐊᓚᒃᑲᐃᒍᓐᓇᕐᓗᓂ ᑲᒪᓯᒪᓂᕐᒥᒃ ᐱᕙᓪᓕᐊᔭᐅᑎᓪᓗᒋᑦ ᐊᑐᐊᒐᐃᑦ ᐊᒻᒪᓗ ᑲᒪᒍᓯᐅᔪᑦ 
ᐱᑕᖃᕆᐊᓕᒃ.  ᖃᐅᔨᒪᓗᓂ ᐊᕙᑖᓂ ᑐᙵᕕᐅᔪᓂᒃ ᐊᒻᒪᓗ ᐱᐅᒍᓐᓇᕐᑐᓂᒃ ᐊᒻᒪᓗ ᑭᑎᑕᐅᒍᓐᓇᕐᑐᓂᒃ 
ᖃᐅᔨᓴᕐᓂᕐᒥ ᐃᑲᔪᕋᔭᕐᑐᖅ.  ᖁᒡᕙᓯᓐᓂᕐᓴᒥ ᐃᓕᓐᓂᐊᕐᓯᒪᓗᓂ (ᓯᓚᑦᑐᓴᕐᕕᒃᔪᐊᖅᒥ, ᓯᓚᑦᑐᓴᕐᕕᒃᒥ, 
ᐊᓯᖏᓐᓂᓗ) ᐃᑲᔪᕋᔭᕐᑐᖅ.  ᐊᖏᔪᒥᒃ ᖃᐅᔨᒪᓗᓂ ᑎᑎᕋᕐᓂᕐᒥᒃ ᐊᒻᒪᓗ ᐅᖃᓕᒪᓂᕐᒥᒃ ᐃᓄᒃᑐᑦ 
ᐱᑕᖃᕆᐊᓕᒃ, ᐊᒻᒪᓗ ᐊᔪᙱᓪᓗᓂ ᐅᖃᕈᓐᓇᓂᕐᒥᒃ ᐊᒻᒪᓗ ᑎᑎᕋᕈᓐᓇᓂᕐᒥᒃ ᖃᓪᓗᓈᑎᑐᑦ ᐱᑕᖃᕆᐊᓕᒃ. 
 
ᐆᒪᔪᓕᕆᔨᕐᔪᐊᑦ ᑲᒪᒍᒪᒻᒪᑕ ᐱᑕᖃᒃᑲᐃᓂᕐᒥᒃ ᐊᑭᑦᑐᕋᐅᑎᒍᑎᓂᒃ ᑮᓇᐅᔾᔭᑦᓴᐅᑏᑦ ᖁᒡᕙᓯᓐᓂᖏᓐᓂᒃ 
ᐃᖅᑲᓇᐃᔭᕐᑎᑎᓐᓄᑦ.  ᐊᑭᓕᕐᓱᐃᒍᑎᐅᑉ ᖁᒡᕙᓯᓐᓂᖓ ᑕᒡᕙᓂ ᐃᓂᐅᔪᒥ ᒪᓕᑐᐃᓐᓇᕐᑐᖅ ᖃᐅᔨᒪᓂᖏᓐᓂᒃ 
ᐊᒻᒪᓗ ᑲᒪᒋᓯᒪᔭᖏᓐᓂᒃ.  ᐊᑐᐃᓐᓇᐅᑎᑦᓯᔪᒍᑦ ᓈᓂᕐᓂᒃ ᐃᑲᔪᕐᓯᑎᒍᑎᓂᒃ ᑲᑎᓯᒪᔪᓂᒃ, ᐃᓚᐅᓪᓗᑎᒃ 
ᕿᑲᕐᓗᓂ ᖃᖓᑦᑕᐅᑎᓄᑦ ᐃᑲᔪᕈᑏᑦ. 
 

ᒪᑐᕕᖓ ᐅᓪᓗᖅ:  ᓅᕕᒻᐱᕆ 01, 2019 
  
ᐱᒍᒪᒍᑦᓯ ᐊᔾᔨᖏᓐᓂᒃ ᓈᓃᑦ ᐃᖅᑲᓇᐃᔮᒧᑦ ᓇᓗᓇᐃᔭᐅᑏᑦ ᐊᒻᒪᓗ ᐃᑲᔪᕐᓯᒍᑏᑦ, ᐅᕝᕙᓘᓐᓃᑦ ᑐᓂᓯᒍᒪᒍᑦᓯ 
ᐱᓕᕆᐊᕆᓯᒪᔭᑦᓯᓐᓂᒃ, ᐊᑏ ᖃᐅᔨᒃᑲᕐᓯᐅᒃ: 



 
ᐸᑐᕆᓴ ᐱᐅᕐᓴᓐ 

ᑐᑭᒧᐊᕐᑎᑦᓯᔨ, ᑮᓇᐅᔭᓕᕆᓂᕐᒧᑦ ᐊᒻᒪᓗ ᐸᐃᑉᐹᓕᕆᓂᕐᒧᑦ 
ᑎᑎᖅᑲᒃᑯᕕᒃ 1379, ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑦ: (867) 975-7300 
ᓱᑲᑦᑐᒃᑰᕈᑦ: (888) 421-9832 

ᖃᕋᓴᐅᔭᒃᑯᑦ ᑐᕌᕈᑖ: hr@nwmb.com 
 

ᖁᔭᒋᕙᕗᑦ ᐃᓘᓐᓇᑎᒃ ᐱᒐᓱᐊᕐᑐᑦ; ᑭᓯᐊᓂ, ᑖᒃᑯᑐᐊᖅ ᐱᒐᓱᐊᕐᑐᑦ ᓂᕈᐊᕐᑕᑦ ᐊᐱᖅᓱᕐᑕᐅᓂᕐᒥᒃ 
ᑐᓴᕐᑎᑕᐅᓂᐊᕐᑐᑦ. 


	ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ

